
Beliau yakin kejayaan seseorang
pelajar bergantung pada tiga faktor
utama – pendidik, pelajar dan ibu ba-
pa pelajar.
Jika pendekatan serampang tiga

mata ini dapat dilaksanakan, diso-
kong dengan persekitaran pembela-
jaranyangpositifdanselesa,bilikdar-
jah yang diselenggarakan dengan ba-
ik, kemudahan yang sesuai, dan bu-
daya sekolah yang menyokong dan
menggalakkan rasa ingin tahu serta
penglibatan yang aktif, Cik Maisarah
Kasim yakin ia dapat menyumbang
kepada kejayaan seseorang pelajar.
“Jika guru berdaya tahan, pelajar

juga berdaya tahan tetapi ibu bapa
mereka tidak berdaya tahan, ia tidak
akan menjadi. Ini kerana kerapian
kurikulum, penglibatan aktif ibu ba-
pa dalam perjalanan pendidikan
anak-anakmereka dan sokongan un-
tukpembelajarandi rumahmenyum-
bang kepada kejayaan seseorang pel-
ajar,” jelas pengetua, atau mudirah,
MadrasahAl-Ma’arif Al-Islamiah itu.
Cik Maisarah, 51 tahun, mula

mengambil alih jawatan mudirah
Madrasah Al-Ma’arif Al-Islamiah se-
jak tahun lalu. Beliau mula bertugas
di Madrasah Al-Ma’arif sebagai guru
sebelum dinaikkan pangkat sehingga
menyandang jawatan mudirah di
madrasah yang hanyamenerima pel-
ajar perempuan itu.
Cik Maisarah berpendapat, perja-

lanan sebagai seorang pendidik di
madrasah agak mencabar dan ia me-
merlukan banyak penyesuaian dan
daya tahan.
Katanya, pendidik madrasah me-

ningkatkandanmemperbaiki diri de-
ngan sokongan daripada persekitar-
an dalam sistem madrasah sendiri.
“Inimungkinberbezaberbanding

denganguru-gurudi sekolahnasional
yang ada banyak sumber dan pelu-
angmenjalani latihanuntukmemper-
tingkat diri,” jelasnya lagi.
Cik Maisarah percaya penting ba-

gi tenaga pengajar dan kepimpinan
madrasah sentiasameningkatkandiri
kerana bidang pendidikan sangat di-
namik.
Menurutnya lagi, dengan sentiasa

melibatkan diri dalam pembelajaran
berlanjutan, tenaga pengajar dan ke-
pimpinan madrasah sedang menun-
jukkan contoh yang positif kepada
pelajar mereka.
“Iamemupukbudayapembelajar-

an sepanjang hayat dan menggalak-
kan pelajar agar menghargai pendi-
dikansebagai satuprosesberpanjang-
an dan bukan sebagai acara sekali se-
umur hidup.Saya juga percayaproses
meningkatkan diri secara berterusan
selaras dengan ajaran Nabi Muham-
mad saw yang menganjurkan kita
mencari ilmu daripada kita dilahir-
kan sehingga kita tutup mata,” kata
Cik Maisarah.

Bukan sekadar omongan kosong,
CikMaisarah sendiri kini sedangme-
lanjutkan pelajaran ke peringkat sar-
janadalambidangpendidikandiUni-
versiti Birmingham City.
“Islam mengajar kita untuk men-

cari ilmudanberkongsi ilmu itu supa-
ya ia dapat memberi manfaat kepada
orang lain.Meraihdanmemperhalusi
ilmudalamkemahirankhusus seperti
komunikasi dan kepimpinan akan
membantu kita memupuk pemikiran
kritikal, kemahiran menyelesaikan
masalah danmembuat keputusan. Ini
semua akan menyumbang kepada
pembangunan profesional kita dan
pertubuhan yang kita sertai,” jelas-
nya.
Sebagai salah seorang pemimpin

madrasah, Cik Maisarah melihat
tanggungjawab pemimpin madrasah
melangkaui pertumbuhan akademik
dan merangkumi pembangunan ho-
listik pelajar dalam aspek Islam.Beli-
auberpendapat tanggungjawab ini ja-
uh lebih besar.
Setelah lebih dua dekad dalam bi-

dang pendidikanmadrasah,CikMai-
sarah berkongsi bahawa beliaumera-
ih kepuasan apabila melihat bekas
pelajar madrasah kembali menyum-
bang semula kepada masyarakat
madrasah.
“Saya ada guru-guru di sini yang

merupakan bekas pelajar-pelajar sa-
ya ketika sekolah rendah (di madra-

sah). Saya lihat mereka berkembang
daripada sekolah rendah, ke sekolah
menengah, prauniversiti di Al-
Ma’arif dan ke Universiti Azhar dan
kemudianmereka kembali ke sini se-
bagai pengajar. Saya lihat mereka be-

kerja dengan saya sekarang sebagai
rakan sekerja.
“Saya lihat daya tahan mereka

dan keupayaan mereka menyesuai-
kan diri dahulu sebagai pelajar. Dan
kini sebagai pengajar,bagaimaname-

reka hormat guru-guru mereka dan
bagaimana mereka bersikap empati
dalam mendidik generasi baru, saya
rasa itu adalah kepuasan. Di situlah
saya nampak kejayaan sistemmadra-
sah,” tambah Cik Maisarah.

Mudirah Al-Ma’arif
bentuk tenaga

pengajar berdaya
tahan

BERKAT PERMINTAAN IBU: Langkah Cik Maisarah Kasim sebagai pendidik di madrasah bermula hasil permintaan arwah ibunya,
Allahyarhamha Hajah Aminah Amat. – Foto BH oleh SHAFIQ APANDI

“Jika guru berdaya tahan, pelajar juga berdaya tahan tetapi ibu bapa
mereka tidak berdaya tahan, ia tidak akan menjadi. Ini kerana kerapian
kurikulum, penglibatan aktif ibu bapa dalam perjalanan pendidikan
anak-anak mereka dan sokongan untuk pembelajaran di rumah
menyumbang kepada kejayaan seseorang pelajar.”

– Mudirah Madrasah Al-Ma’arif Al-Islamiah, Cik Maisarah Kasim.

Tanam konsep serampang tiga mata
main peranan penting dalam kejayaan pelajar

Setelah berkhidmat sebagai Naib
Pengetua Madrasah Al-Arabiah Al-
Islamiah (MAI) selama dua dekad,
Cik Aisha Abdul Manaf,menjangka-
kan beliau akan bersara daripada
sektor pendidikan madrasah dalam
jawatan yang sama.
Namun, pada Jun tahun ini

(2023),CikAisha, 59 tahun, telah di-
lantik sebagai pemangku pengetua
madrasah itu.
“Sebagai seorang introvert, saya

paling selesa berada di belakang,me-
mainkan peranan saya dan menyo-
kong pengetua. Menjadi saluran an-
tara pengetua dengan pengurus per-
tengahan dan mengemudi semua
orang ke arah yang sama,” jelas Cik
Aisha.
Pelantikan Cik Aisha merupakan

sebahagian daripada kitaran pemba-
haruan kepimpinan dalam sektor
madrasah sepenuh masa. Dalam ke-
nyataannya ketika pengumuman pe-
lantikan ini dibuat, Majlis Ugama Is-
lam Singapura (Muis) berkata:
“Saban tahun, madrasah kita te-

lah membangunkan pasukan kepim-
pinan mereka demi memastikan kes-
tabilan, serta menetapkan arah tuju
dan membuat transformasi.
“Proses pembaharuan kepimpin-

an jugamembolehkanmadrasah kita
meraih daripada perspektif baru dan
mengupayakan pengetua berpenga-
lamanuntukberkongsi amalan terba-
ik di serata madrasah.”
Malah Cik Aisha sendiri meraih

manfaatdaripadapengalamanbeker-
ja dengan pengetua-pengetua terda-
hulu MAI, yang pernah bertugas da-
lam sektor keagamaan atau daripada
pendidikan sekular.
“Daripada pengetua yang dilatih

secara ukhrawi, saya belajar untuk
memperbaikidanmeningkatkanper-
tumbuhan rohani saya sendiri mela-
lui pelbagai ibadahdanamalan sunah
yang dirancang dan dilaksanakan un-
tuk pelajar dan kakitangan di madra-
sah sepertiqiamullail,khatamulQur-
an, dan lain-lain.Datang daripada la-
tar belakang bukan madrasah, yang
ini bukan perkara biasa (bagi saya), ia
adalah sesuatu yang paling saya har-
gai daripada mereka,” luahnya.

Bagi pengetua yang pernah me-
megang jawatan kepimpinan di seko-
lah nasional, beliau belajar tentang
dasarpendidikandantadbirurus,ser-
ta pentadbiran dan pengurusanmad-
rasah yang betul.
Katanya, beliau banyak belajar,

terutamanyadaripadaEncikHerman
Cher Ma’in.Mereka bekerjasama se-
lama12 tahun semasa Encik Herman
menjadimudirMAI.Kini,EncikHer-
man memegang jawatan mudir Mad-
rasah Aljunied Al-Islamiah.
Cik Aishamerupakan bekas pela-

jar Sekolah Menengah Mount Ver-
non dan mengambil Sijil Am Pelajar-
an (GCE) Peringkat ‘A’ secara per-
sendirian. Beliau mempunyai kelu-
lusan Diploma Pendidikan daripada
AEC-Universiti EdithCowandan sijil
Program Antarabangsa Pemimpin
dalam Pendidikan (LEPI) daripada
Institut Pendidikan Nasional (NIE).
Daripada pengalamannya sebagai

naibpengetuadanpengetua,CikAis-
ha percaya asatizah di madrasah
mempunyai peluang meningkatkan

diri dan mengikuti landasan kepim-
pinan jika mereka berminat dan ber-
potensi.
Menurutnya, secara dasarnya ada

dua landasan – landasan kepimpinan
dan landasan pengajaran.
Jelasnya, landasan kepimpinan

adalah untuk mereka yang telah di-
kenal pasti bakal memainkan peran-
an penting dalamkepimpinan seperti
menggalas jawatan ketua jabatan,na-
ib pengetua atau pengetua.
Landasan pengajaran pula bagi

guru-guru yang baru yang kemudian
akanmenjadi guru terlatih,koordina-
tor dan ketua subjek.
Tambahnya, peranannya sebagai

naib pengetua sebelum ini, bersama-
sama pengetua, adalah memastikan
kakitangannya diberi latihan yang re-
levan dan diberi peluang yang cukup
untuk berkembang sebagai guru pro-
fesional dan meraih lebih banyak
pengalaman.Beliau turutmelihat jika
mereka ada potensi untuk menyan-
dang jawatan yang lebih tinggi.
“Di situlah perancanganpenggan-

tian kami dilaksanakan.Orang perta-
ma yang kami lihat ialah ketua jabat-
an – siapa antara mereka yang kami
rasa boleh diberi tanggungjawab
yang lebih dan berkongsi tanggungja-
wab. Kami membimbing mereka un-
tuk sama-sama membuat keputusan
bersama kami. Kami jemput mereka
untuk berbincang dan lihat cara pe-
mikiran mereka,” jelasnya tentang
proses memupuk kepimpinan baru.
Antara kakitangan yang telah di-

kenal pasti ialah Encik Abdul Ghani
Mohd Isa, yang baru dilantik sebagai
naib pengetua MAI bermula Jun ini.
Sebelum ini, beliau menyandang tu-
gas sebagai ketua jabatan di MAI.
EncikAbdulGhani,42 tahun,ber-

mula sebagai guru matematik di Se-
kolah Rendah Elias Park. Beliau ber-
tugas selama10 tahundi situ sebelum
beralih ke sektor madrasah atas pela-
waan rakan-rakan guru yang terlebih
dahulu membuat peralihan itu.
Bekas pelajar Maktab Rendah Te-

masek itu mempunyai ijazah sarjana
muda dalam pendidikan dengan

pengkhususan dalam Pendidikan
Matematik daripada Universiti Tek-
nologi Nanyang (NTU) dan merupa-
kanseorangguru terlatihdaripada In-
stitut Pendidikan Nasional (NIE).
Beliau pernah bertugas di Madra-

sah Irsyad Zuhri Al-Islamiah dan Se-
kolah Pathlight sebelum menyertai
MAI pada tahun 2017.
“Madrasahmemberi lebihbanyak

peluang kepada seorang guru mem-
bangunkan (keupayaan) diri dengan
meningkatkan kemahiran sebagai
persediaan untuk (memegang) jawat-
ankepimpinan.Madrasah jugamena-
warkan program-program seperti
menghantar guru-guru yang berpo-
tensi memegang jawatan yang lebih
tinggi, ke kursus-kursus kepimpinan
di NIE,” kata Encik Abdul Ghani.
Beliau jugamerupakanantarame-

reka yang telah meraih manfaat dari-
pada program sedemikian. Semasa
masih menjawat ketua jabatan di
MAI,Majlis Ugama Islam Singapura,
(Muis) telah menghantarnya meng-
hadiri program 17 minggu dalam

PengurusandanKepimpinandiSeko-
lah (MLS) di NIE.
Hasil penyertaan dalam program

itu, Encik Abdul Ghani mempelajari
bagaimanamelihat sesuatu isu,masa-
lah atau cabaran daripada pelbagai
sudut pandangan.
Selain kursus kepimpinan di NIE,

semasa EncikAbdul Ghanimengam-
bil kursusSarjanaPendidikandengan
pengkhususan dalam bidang Penilai-
anPendidikan,sebahagianyurankur-
sus sarjana itu dibiayai Muis.
Katanya, pembiayaan separa bagi

kursus sarjana itumerupakan satu la-
gi cara Muis membantu guru madra-
sah yang ingin memegang jawatan
kepimpinan, sekali gus meningkat-
kan diri mereka.

Peluang terbuka bagi asatizah capai kepimpinan tinggi

PELUANG BAGI PENDIDIK MADRASAH: Cik Aisha Abdul Manaf yakin asatizah di madrasah berpeluang
tingkatkan diri dan ikuti landasan kepimpinan jika mereka berminat dan berpotensi. – Foto-foto BH oleh
SHAFIQ APANDI

TINGKATKAN DIRI: Selain kursus kepimpinan di Institut
Pendidikan Nasional (NIE), Encik Abdul Ghani Mohd Isa juga
mengambil kursus Sarjana Pendidikan dengan pengkhususan
dalam bidang Penilaian Pendidikan untuk tingkatkan diri.

“Madrasah memberi
lebih banyak peluang
kepada seorang guru
membangunkan
(keupayaan) diri
dengan meningkatkan
kemahiran sebagai
persediaan untuk
(memegang) jawatan
kepimpinan.Madrasah
juga menawarkan
program-program
seperti menghantar
guru-guru yang
berpotensi memegang
jawatan yang lebih
tinggi, ke
kursus-kursus
kepimpinan di NIE.”

– Naib Pengetua
Madrasah Al-Arabiah
Al-Islamiah, Encik Abdul
Ghani Mohd Isa.


